
Аннотация: Ушбу мақола Ўзбекистон Республикаси шароитларида эксплуатация 

қилинаётган автойўл кўприклари полотноси конструкциясида замонавий 

самарали лойиҳавий ва техник ечимларни қўллаш масаласига бағишланган. 

Мақолада дунёдаги ва асосан Ғарбий Европа мамлакатларидаги қурилган ва 

эксплуатация қилинаётган автойўл кўприклари полотноси ўрганиш, улар 

асосида замонавий самарали лойиҳавий ва техник ечимларни ишлаб чиқиш 

масаласининг актуаллиги кўрсатилган. Мақолада автойўл кўприклари 

полотноси элементларининг янги, замонавий конструкцияларини яратиш, 

уларни Ўзбекистон Республикасининг кескин иқлим шароитларида янги 

қурилаётган ёки эксплуатация қилинаётган темирбетон кўприкларда қўллаш 

масаласи кўрсатилинган. 

Калит сўзлар: автойўл кўприклари полотноси, темирбетон кўприк. 

 

Транспорт иншоотларининг, шу жумладан, кўприкларнинг ишончлилиги, 

узоққа чидамлилиги, юк кўтарувчанлиги кўп жихатдан уларнинг 

конструкцияларида қўлланилган материалларнинг турли ишлаш 

шароитларидаги мустаҳкамлигига, чидамлилигига, ишончлилигига, 

шунингдек, эксплуатация қилиш давридаги қаровга, яъни улардан иложи 

борича кўпроқ муддатда фойдаланишга қаратилган тадбирларга боғлиқдир. 

Ушбу иншоотларнинг эксплуатациясининг энг асосий мақсади ҳам 

кўприкларни лойиҳавий кўрсаткичларини сақлаб туришдир.   

Эксплуатация даврида, барча кўприклар, шу жумладан, автомобил 

йўлларида қурилган кўприкларнинг конструкциялари, уларнинг 

полотносининг элементлари ҳам турли таъсирлар натижасида ўзининг 

бирламчи шакл ва характеристикаларини йўқотади, турли кўрсаткичларининг 

бир қисми лойиҳавий кўрсаткичларга нисбатан ўзгаради. Кўприк 

элементларининг, шу жумладан, кўприк полотносининг узоққа 

чидамлилигини ошириш учун унинг конструкциясида замонавий, иқтисодий 

жихатдан самарали материалларни қўллаш мақсадга мувофиқдир.   

Автойўл кўприкларининг полотноси конструкциялари ва элементларини 

лойиҳалаш  учун бир турли услублар ва усуллар қўлланилади, махсус 

конструктив-технологик қарорлар қабул қилинади. Ушбу    қабул қилинган 

махсус конструктив-технологик қарорларнинг энг ишончлилари сифатида 

табиий шарт-шароитларда текширишдан ўтган ечимларни кўрсатиш мумкин. 

Кўприк полотноси конструкциялари ва элементларини лойиҳалаш ва 

техник ечимлар қабул қилиш  услубини ёки усулини танлашнинг асосий 

тамойили – фақатгина конструктив нуқтаи назаридан эмас, балки кескин 

иқлим шароитларида ушбу нуқсонларнинг келиб чиқиши сабабларини ҳам 

йўқотишдир.  

Шунинг учун, кўприк полотноси элементлари (яъни, қатнов қисми 

қопламаси, тўсиқлар, тротуарлар, панжаралар, деформацион чоклар, 

гидроизоляция, кўприкни яқинлашув кўтармалари билан бирлашиш 

конструкциялари ва бошқ.) бўйича қабул қилинган ечимлар юқорида айтиб 

ўтилган мақсадларга қаратилган. Бундан ташқари, айтиб ўтиш керакки, 

кўприк полотносининг алоҳида олинган элементларини лойиҳалашда ушбу 

масалани сув қочириш ва гидроизоляция талабларини таъминлаш билан 

биргаликда комплекс ечиш керак бўлади. 

Албатта, кўприк полотносининг нуқсон ва шикастланишларини аниқлаш 

учун диагностика ва текширув ишлари олиб борилиши, Ўзбекистон иқлим 

шароитларининг полотно элементларининг мустаҳкамлилигига, 

чидамлилигига, ишончлилигига таъсирини ўрганиб чиқиш керак бўлади.    

Айтиб ўтиш керакки, автойўл кўприклари полотносининг 

диагностикасини ва текширув ишларини олиб бориш учун, биринчи навбатда, 

уларнинг замонавий турларини ва конструкцияларини ўрганиб чиқиш ва 

олинган натижаларни эксплуатация нуқтаи назаридан тахлил қилиб чиқиш,  

бундан ташқари, автойўл кўприклари полотносининг диагностикаси ва 

текширишнинг замонавий амалиётда татбиқ этилаётган услублари ва 

усулларини ўрганиб чиқиш,  Ўзбекистон Республикаси шароитларида кўприк 

полотноси конструкциясига экстремал ҳаво-иқлим омиллари таъсирининг 

тахлилини амалга ошириш,  талаб этилган ҳоссаларга эга бўлган материаллар 

(масалан, фибробетон) яратиш, ушбу материалнинг мустаҳкамлик-

деформатик ҳоссаларини ўрганиб чиқиш,   кўприк полотноси конструкцияси 

бўйича таклиф қилинган лойиҳавий ва техник ечимларнинг иқтисодий 

самарадорлигини баҳолаш, янги кўприк қурилишида, кўприкни таъмирлашда 

ёки уни реконструкция қилишда кўприк полотноси элементларида яратилган 

материални қўллаш бўйича тавсиялар ишлаб чиқиш мақсадга мувофиқдир.   

Юқорида кўрсатиб ўтилган ишларни амалга ошириш учун кўприк 

полотносини лойиҳалаш учун лойиҳа институтларида малакали 

мутахассисларнинг, қурилиш ишларини олиб борадиган ташкилотлар 

ихтиёрида эса керакли материалларнинг, машина ва механизмларнинг 

мавжудлиги муҳим омил ҳисобланади.   

Кўприклар конструкциялари ва элементларида, хусусан, кўприк 

полотносида  янги, ишончли материалларни, прогрессив замонавий 

технологияларни қўллаш, энг замонавий машина ва механизмларни олиб 

келиш ва улардан лойиҳа-конструкторлик ишларида фойдаланиш ўзбек 

кўприксозлиги даражасини янада юксакка кўтаради.  

Юқорида келтирилганларни инобатга олиб айтиш мумкинки, дунё 

кўприксозлиги жадал суръатлар билан ривожланиб бораётган шароитларда 

автойўл кўприклари полотноси элементларининг янги, замонавий 

конструкцияларини яратиш, уларни Ўзбекистон Республикасининг кескин 

иқлим шароитларида янги қурилаётган ёки эксплуатация қилинаётган 

темирбетон кўприкларда қўллаш имкониятининг тадқиқоти  актуал масала, 

ушбу йўналишдаги мавзу эса долзарб  ҳисобланади.   

Юқорида келтирилганларни инобатга олган ҳолда  “Турли иқлим 

шароитларида эксплуатация қилинаётган автойўл кўприклари полотноси 

конструкциясида замонавий самарали лойиҳавий ва техник ечимларни 

қўллаш” мавзусидаги диссертациянинг асосий мақсади сифатида 

қуйидагиларни келтириш мумкин:  

 автойўл кўприклари полотносининг замонавий турлари ва 

конструкцияларининг қисқача тахлилини амалга ошириш; 

 автойўл кўприклари полотносининг замонавий деформацион 

чоклари конструкцияси ва уларни таъмирлашнинг рационал услубларини 

ўрганиб чиқиш; 

 автойўл кўприклари полотносининг замонавий гидроизоляцияси 

ва уларни таъмирлашнинг замонавий услубларини ўрганиб чиқиш; 

 автойўл кўприклари полотносининг диагностикаси ва 

текширишнинг замонавий амалиётда татбиқ этилаётган услублари ва 

усулларини ўрганиш; 

 Тошкент шаҳридаги бир қатор автойўл кўприклари полотносини 

диагностика қилиш ва текшириш; 

 Ўзбекистон республикаси шароитларида кўприк полотноси 

конструкциясига экстремал ҳаво-иқлим омиллари таъсирининг тахлилини 

амалга ошириш;  

 бетон структурасининг бардошлилигини ошириш ва уни баҳолаш 

соҳасидаги маълумотларнинг обзори ва таҳлилини ўтказиш; 

 талаб этилган ҳоссаларга эга бўлган пўлатфибробетон олишда 

оптимал технологик ечимларни аниқлаш;  

 фибробетон намуналарининг эгилишда ва сиқилишда бўлган 

мустаҳкамлигини аниқлаш;  

 кўприклар эксплуатациясининг реал шароитларига яқин 

шароитларда бетоннинг коррозиясини тадқиқот қилиш; 

 кўприк полотноси конструкцияси бўйича таклиф қилинган 

лойиҳавий ва техник ечимларнинг иқтисодий самарадорлигини баҳолаш; 

 янги кўприк қурилишида, кўприкни таъмирлашда ёки уни 

реконструкция қилишда кўприк полотноси элементларида фибробетон 

қўллаш бўйича тавсиялар лойиҳасини ишлаб чиқиш.  

Автойўл кўприклари полотносининг замонавий конструкцияларини 

тадқиқ ва таҳлил қилиш, полотно конструкциясида замонавий самарали 

лойиҳавий ва техник ечимларни қўллаш бўйича замонавий  услуб ва 

усулларини  тадқиқ ва таҳлил қилиш, уларнинг иқтисодий ва техник жихатдан 

энг рационал конструкцияларини яратиш, кўприк полотноси элементларида 

қўлланиладиган замонавий материаллар, машина ва механизмларни ўрганиш 

ва Ўзбекистон Республикаси шароитларида улардан фойдаланиш 

имкониятларининг тадқиқоти  илмий жиҳатдан янгилик ҳисобланади.  

Автомобил йўлларида янги қуриладиган ёки эксплуатация қилинаётган  

кўприклар, йўл ўтказгичлар ва бошқа транспорт иншоотларини узоқ муддатга 

хизмат қилишини таъминлашнинг асосий омилларидан бири бўлган кўприк 

полотносининг энг рационал конструктив-технологик ечимларининг ишлаб 

чиқилиши ва ушбу ечимлар асосида кўприкларни лойиҳалаш ва эксплуатация 

қилиш ташкилотлари учун тавсиялар ишлаб чиқилишидир. 

Олинган натижалар Ўзбекистон Республикасида лойиҳаланаётган ёки 

эксплуатация қилинаётган автойўл кўприклари полотносида қўлланилиши 

мумкин бўлган конструктив ечимлар, материаллар, машина механизмлар 

ҳақидаги миллий маълумотлар банкини бойитади ва транспорт иншоотларини 

лойиҳалаш ва эксплуатация қилиш билан шуғулланадиган ташкилотлар учун 

учун керакли бўлади. 

